
					এই পাতাটির মুদ্রণ সংশোধন করা প্রয়োজন। 
SRV o রবীন্দ্র-রচনাবলী
8 বাটীর বাহিরে উদয়াদিত্য ও ধনঞ্জয়
ধনঞ্জয় । আজ রাস্তায় মিলন- আজ বড়ো আনন্দ । আজ আর ভণ্ডামির কোনো দরকার নেইআজ আর যুবরাজ নয়। আজ তো তুমি ভাই ! আয় ভাই, কোলাকুলি করে নিই। (কোলাকুলি) দাদা, যেখানে দীনদরিদ্র সবাই এসে মেলে সেই দরাজ জায়গাটাতে এসে দাঁড়িয়েছ, আজ আর কিছু ভাবনা নেই । 牌
5R
সকল ভয়ের ভয় যে তারে
কোন বিপদে কাড়বে ? প্ৰাণের সঙ্গে যে প্ৰাণ গাথা
কোন কালে সে ছাড়বে ? নাহয় গেল সবই ভেসে- ኴ፡ রইবে তো সেই সর্বনেশে ! যে লাভ সকল ক্ষতির শেষে সে লাভ কেবল বাড়বে। সুখ নিয়ে ভাই ভয়ে থাকি, আছে আছে দেয় সে ফাকি দুঃখে যে সুখ থাকে বাকি
কেই বা সে সুখ নাড়বে ? যে পড়েছে পড়ার শেষে ঠাই পেয়েছে। তলায় এসে, ভয় মিটেছে বেঁচেছে সে
তারে কে আর পাড়বে ? উদয়দিত্য | বৈরাগীঠাকুর, আমি তোমার সঙ্গ ধরলুম, আর ছাড়ছি নে কিন্তু । ধনঞ্জয় । তুমি ছাড়লে আমি ছাড়ি কই ভাই ? মনে বেশ আনন্দ আছে তো ? খুঁতমুক্ত কিছু নেই GNO ?
উদয়াদিত্য । কিছু না- বেশ আছি। ধনঞ্জয় । তবে দাও একটু পায়ের ধুলো ! ! উদয়াদিত্য । ও কী করা ! ও কী করা ! অপরাধ হবে যে । ধনঞ্জয় । দাদা, এত বড়ো বোঝা নিজের হাতে ভগবান যার কঁধ থেকে নামিয়ে দেন সে যে মহাপুরুষ। তোমাকে দেখে আজ আমার সর্ব গায়ে কাটা দিচ্ছে। একবার দিদিকে আনো- তাকে একবার দেখি । 生 r
উদয়াদিত্য। সে তোমাকে দেখবার জন্যে ব্যাকুল হয়ে আছে— তাকে ডেকে আনছি।
বিভার প্রবেশ ও বৈরাগীকে প্ৰণাম
ধনঞ্জয় । ভয় নেই দিদি, ভয় নেই, কোনো ভয় নেই। এই দেখ-না, আমাকে দেখ-না— আমি তার রাস্তার ছেলে- রাস্তার কোলে-কোলেই দিন কেটে গেল, দিনরাত্রি একেবারে ধুলোয় ধুলোময় হয়ে বেড়াই, মায়ের আদরে লাল হয়ে উঠি । আমার মায়ের এই ধুলোঘরে আজ তোমার নতুন নিমন্ত্রণকিন্তু মনে কোনাে ভয় রেখাে না।

		 এই পাতা শেষ সম্পাদিত হয়েছে ১৬:৫১টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

